
ítrótturDysturin bleiv spælir 
við nógari ferð og tað 
var stuttligt at hyggja. 
Fríspørk og innkøst blivu 
tikin skjótt, og bæði liðini 
vildu nakað í dystinum. 

Skaðin hjá Poul Ingason. 
Fekk sín fyrsta dyst frá 
byrjan, men situr nú úti 
við lítlari fibur í lærinum.

Rás2 sigur frá mikudagin Mikukvøldið verða 
seinnu hálvfinalurnar í kappingini um Løgmans­
steypið. Rás2 sigur frá dystinum millum EB/
Streym og Víking við Margáir, meðan fylgt verður 
væl við gongdini í Gundadali millum HB og B68.

líknandi stútaðara, tá 
Andy Olsen sendur langan 
bólt innfyri, so fær Teitur 
akkurát hondina á. Ein neyv­
ur og skarpur Klæmint hevði 
fingið eitt mál afturat í gjár.

Fróði – Captain 
Fantastic
Hann liðskiparin fram um 
allar aðar í føroyskum fót­
bólti. Hann er í holt við at 
seta nýtt landsliðsmet fyri 
flestar dystir. Svongdin at av­
gera dystir í føroysku kapp­
ingini er framvegis stór, og 
tað var munurin í Runavík í 
gjár.

Hann leitar sær fleiri 
ferðir inn í brotsteigin í dyst­
inum, og roynir seg millum 
annað við saksasparki. Tá 
Poul Ingason fór út við skaða 
spældi HB uttan ein veru­
ligan framherja.

Sjey minuttir fyri tíð 

flytur Fróði fram í álopið. 
Bara tveir minuttir seinni 
fær hann bóltin nakað til­
vildarligt inni í brotsteig­
inum. Hann vendur sær og 
við góðum sendi hann bóltin 
í netið til 2-1.

Við málinum heldur Fróði 
lív í FM vónini hjá HB. Hóast 
tað er langt á mál í lands­
kappingini, so hevði átta stig 

verið ringt at hálað inn á B36.
HB skal í mikukvøldið 

spæla móti B68 í steypakapp­
ingini. Sunnudagin verður so 
oddabrak í Gundadali, tá HB 
og B36 bresta saman.

Rangstøða?
Í NSÍ leguni er ónøgd 
við dømingina seinastu 
minuttirnar av dystinum. Í 

samband við málið hjá HB 
er NSÍ ikki í iva um, at Fróði 
Benjaminsen ikki í iva um, at 
talan er um rangstøðu.

Fróði stendur merkiliga 
leysur í brotsteiginum og 
tekur av møguleikanum, 
men tað sást greitt eftir 
málið, at NSÍ verjan er ikki 
samd í støðutakanini hjá 
hjálpardómaranum.

 Í minuttinum eftir málið 
kemur øði í Jens Joensen, 
tá dómarin bríkslar fyri frí­
sparki móti miðverjanum. 
Hann øsir seg og sigur eitt 
hvørt og fær gult kort. Tað er 
seinna gula kortið og tí verð­
ur miðverjin útvístur.

Trygvi Mortensen, venjari 
hjá NSÍ, var lítið fegin um av­
gerðina.

HB livir enn
Hetta var ein týdningarmikil 
sigur hjá HB, sum framvegis 

er við í stríðnum um FM 
heitið. Havandi í huga, at 
HB og B36 møtast um eina 
viku, so hevur HB altíð tann 
møguleikan at hála inn á 
B36, men ímyndi tykkum, 
at munurin var átta stig 
undan grannauppgerðini og 
B36 vann. So hevði B36 verið 
FM favorittur, so tað baskar 
eftirí. Tí var málið hjá Fróða 
Benjaminsen ótrúliga týdn­
ingarmikið fyri HB.

Fyri NSÍ má bara stað­
festast, at teir vinna bara á 
botnliðunum.

trondur@sosialurin.fo

3 Teitur M. Gestsson
Eigur lut í málinum hjá NSÍ. At 

koma út til innlegg er veikleikin hjá 
Teiti, sum annars spælir ein góðan 
dyst, har hann nettup kom út fleiri 
ferðir og pilkaði innlegg niður. Hevði 
eina meistarliga bjarging, tá Klæmint 
stútaði uppum hann.

3 Jógvan Rói Davidsen
Eitt miðal avrik á høgra bakki. 

Var við í onkrum góðum uppspæli, 
men slapp ikki í yvirlap, tí René 
mótsatt Christiani R. Mouritsen, ikki 
arbeiðir inn í vøllin.

3 Rógvi S. Holm
Hevði ikki fult tamarhald á 

Klæminti, men annars var talan um 
miðal avrik. Fekk høvdið á í fleiri 
deyðbóltsstøðum.

3 Jóhan T. Davidsen
Hevði sínar trupulleikar í løtum, 

men annars er talan somuleiðis um 
eitt miðal avrik. 

3 Alex José dos Santos
Spældi eisini ein miðal dyst. 

Úr at gera við at fáa við Árna 
Frederiksberg, sum nakað og oftani 
slapp til innlegg.

3 Levi Hanssen
Avloysti Heina Vatnsdal á 

miðvøllinum. Sást væl, at hann hevur 
havt leiklutin fyrr. Fall væl til og 
greiddi sín setning væl undir liðin 
á Fróða.

Dagsins spælari

Fróði 
Benjaminsen
4 Uttan at spæla beinleiðis 

væl, so gjørdist Fróði enn 
eina ferð avgerandi fyri HB 
liðið. Umframt hart arbeiði, so 
skoraði hann eisini avgerandi 
mál, sum kann blíva avger­
andi í oktobur.

4 Kristin R. Mouritsen
Legði upp til fyrsta málið og 

spældi sum heild við nógvari orku. 
Var nógv á bóltinum og bjóðaði av í 
fleiri førum.

2 Símun Samuelsen
(Út 90.min) Spældi væl í næstan 

ein tíma, men so fór orkan undan 
vonginum. Prógvaði fyrsta tíman, at 
hann er um at koma seg eftir drúgvan 
skaða, men enn manglar nakað í 
landsliðsforminum.

3 Poul Ingason
(Út 57.min) Byrjaði á fyrsta sinni 

og skoraði longu aftaná sjey minuttir. 
Vann fleiri tvídystir, men stendur 
seg ikki væl í smáspælinum. Fór út 
við skaða.

2 Tróndur Jensen
(Inn 57.min) Kom á framrættaða 

miðvøllin og bleiv síðani fluttur 
runt. Torførar umstøður at gera seg 
galdandi í.

Teit Jacobsen
(Inn 90.min) Kom inn seinastu 
minuttirnar. Er bara 16 ára gamal.

spælarameting

Myndir: Álvur Haraldsen

NSÍ Andras Gango – Jónhard Frederiksberg, Jens 
Joensen ■■, Per Langgaard, Einar Tróndargjógv ■,
Magnus H. Olsen, Sjúrður Jacobsen (Meinhard Olsen, 
79.) – Árni Frederiksberg ■, Jann Martin Mortensen 
(Haraldur R. Højgaard, 86.),
Andy Olsen – Klæmint A. Olsen

HB Teitur M. Gestsson – Jógvan Rói Davidsen, Jóhan 
Troest Davidsen, Rógvi S. Holm, Alex José dos 
Santos - Fróði Benjaminsen ■, Levi Hanssen
– Kristin R. Mouritsen, René S. Joensen,
Símun Samuelsen (Teit Jacobsen, 90.)
– Poul Ingason (Tróndur Jensen, 57.)

1 til 6

Allan Enghamar: HB fjeppari

3 týdningarmikil stig ítróttarliga fyri HB.
Sigurin vil eg ognađ Birgir Enghamar.

Koyr á HB

Páll Augustinusen er gull verdur 
fyri FSF. Hevur uppiborið heiðurin 
sum ársins dómari 2014

Fótbóltssendingin
Triði hálvleikur á Rás2


